
   I le ava ma le faaaloalo e faatalofa 

atu ai i le mamalu tele o le aufaitau a 

le OLA Puletini A’oga. Nuunuu atu ia 

ou tou sa ma mamalu, ae fai a’u ma 

sui o la matou vasega e faaoo atu ai 

le faafetai tele i le tapua’iga. E le sili 

le ta’i i le tapua’i, faafetai mo tatalo 

ma moomooga lelei sa molimoli mai 

a o faagasolo le tausaga.  

   Mo lenei lava tautua o se tausaga  

o suiga, le gafoa o nisi faaaliga fou 

ma fe’au e fia faataunuu. O le afioga 

ia Muliagatele Vavao Fetui o loo 

galue nei i se su’esu’ega e mafai ai 

ona togia i le tikeri lona tolu, i le 

mataupu o matai, pe ā o se tausaga 

o totoe, ona mae’a lea.  

   O le susuga ia Patisepa Tuafuti,    

o se tasi o a matou fautua faapitoa, 

e faau’u i lona tusipasi foma’i i le 

vaiaso lenei.  

    Avea lenei avanoa e molimoli atu 

ai mo’omo’oga lelei o lenei tautua i 

le tama’ita’i foma’i, ma lona aiga sa 

tapua’i, uo ma e masani, i lona sao  

i matau i lea ausiga mata’ina. Ae 

faapea foi le loaloa o le mamalu o le 

aufaitau a le OLA ua le māua i la 

matou vaai ma le faalogo, a ua latou 

ausia ni matati’a sa tulitulia. O isi foi 

ua sauni e faamae’a.   

   Ua iai foi se fuafuaga mo Saili 

Aukuso, e uia lea ala e tasi. Ua 

maua se avanoa i le iunivesite a 

Canterbury e auai i se su’esu’ega,  

e faataunuu ai sea faamoemoe, pe a 

tusa ai ma le malosi mai le Alii.  

   O lona ono lenei o tausaga talu ona 

afua le tautua a le OLA e lagolago ai le 

taumafai o fanau o loo fa’aaogaina le 

gagana e a’o’oga ai. O loo fai malie 

pea nai fuafuaga e pei o le upega, ua  

amata ona aogā mo le faamoemoe na 

fausia ai.   

   Ia, e leai se faiva e sao e pei o le upu 

a le atunuu. Matou te faamalulu atu i 

se upu ua le tautamālii i le faafofoga.  

   Ae i le agaga o le Aso Fanau o le  

Pepe e faamanuia atu ai le Kerisimasi.  

Ma le faaaloalo. Soifua.  

Levitaumalae P S Tavita. 

    Lua kuata i le tofiga fou ma se lumana’i o folafolaga i le faiva ta’ita’i  

       ITULAU  2 

   O le Aso Tofi o le vaiaso na se’i 

mavae na maua ai se avanoa e  

feiloa’i ai ma le susuga i le sui pule  

o Sutton Park i Magele, le susuga ia 

Vaitimu Togi Lemanu, ma avea o se 

talanoaga e faavae ai lenei ripoti, e 

taualuga ai lenei itulau, i le toe    

lomiga a le OLA i lenei tausaga.   

   O le alii faia’oga—liua e avea ma 

se sui pule, o se tasi i se vasega  

to’alaitiiti o le lanu Pasefika ua ofi atu 

i le saofa’iga o pule faatonu o a’oga 

a Niu Sila.  

    Mo pule Samoa lava ia e mafai 

ona e taulotoina o latou suafa auā e 

le to’atele. Ua iai ni nai pule, ni nai 

sui pule ae le’i oo tatou i le tulaga o 

le feoloolo—taatia le lava, pe a fua  

i le numera o a tatou tamaiti.  

    O le susuga ia Lemanu sa soifua 

ma tupu a’e i Aukilani i Saute.  

A’oa’oina lava i a’oga a Magele sa 

alala ai ona matua, ma maua foi le 

avanoa e ulufale ai i le iunivesite a 

Aukilani, ma filifili ai loa e avea le  

faia’oga ma ona faiva.  

   O lana galuega muamua o lena i 

Douglas Bader i Magele, sa ta’ita’i ai 

i le polokalame e fa’aaoga ai le      

gagana Samoa e a’oa’o ai le fanau.  

Sosoo ai lea ma le kolisi a Aorere,  

sa tofia ai i nisi tulaga ta’ita’i i totonu  

o tiute fai a le a’oga.  

   O lana galuega mulimuli na sau ai 

o le Core, o se tasi faalapotopotoga 

e taulamua i le tautuaina o faia’oga e 

ala i galuega faafou.  

   Mai lena tautua i totonu o a’oga ma 

tausaga i le potomasani na mafua ai  

ona filifilia o ia mo le avanoa e le  

a’oga a Sutton Park i Magele Sasa’e.   

   Ae na ta’utino, na faaletonu sona 

manatu pe talosaga pe leai, i le toe 

minute na malo ai le musumusuga e 

faaulu lana talosaga.  

   Mai le amataga o le kuata lona tolu 

na talia aloa’ia ai lona ulufale i totonu 

o Sutton Park, e to’alua la’ua o loo 

lagolagoina le alii pule i le faatinoga 

o le pitolaau a le pulega.  

   Molimau Vaitimu, o se faaofiga e 

tele ni lagona e maua i ai, i le tau 

faata’ita’i atu i tiute fou mo le taimi 

muamua, auā o soo se faaiuga e fai 

e aafia tonu ai tagata. Muamua le va 

ma faia’oga, pe fai le faaiuga faigata 

pe leai, o se tasi fesili e feagai tonu 

ma se faatonu o se a’oga i aso uma.  

   Mai lona potomasani ua ia iloa ai   

e sili le fai o le faaiuga faigata nei ona 

faigofie lea o isi faaiuga e mulimuli 

mai.  

   I le taimi nei ua avatu ia te ia le  

vaaiga o le iunite Samoa, le Masina 

Vaaia. I lona potomasani i a’oga sa 

galue ai, ua malamalama ai i le vao 

faafitauli e feagai ma matua ma aiga. 

E iai le pogai i tua o soo se mea e 

tupu. A femalamalama’i itu e lua ona 

maua lea o le fofo.  

   E faapea foi i le va ma faia’oga.  

I lona tulaga faata’ita’i e taua le   

fetuutuuna’i auā le ava fatafata, ae le 

tuua ai le tausisia o tapulaa e aafia ai 

anava a le a’oga ma le tulafono.  

   I le faatonuga o le amio, e taua le 

fofo nei, ma e le se mea faigata lona 

viliina o le telefoni ma valaau matua e 

susu mai e soalaupule se mataupu 

faigata.  

   Molimau se faia’oga i sana mea 

totino na to’esea mai lana ‘ato. Lipoti  

i le sui pule fou ma migoi loa. Tasi le 

aso na su’esu’e ai a o le isi aso ua 

maua lē na aveina.  

   O se lesona aogā lea mo le  

tamaitiiti na faia—ma ē o loo tausia, 

auā ‘ana le vave maua i le su’esu’ega 

Ripoti o le Vaiaso:  

poo penei o fai lava.  

   ‘E a la le a’oga?’ o le fesili e 

fia iloa poo fiafia i lona tofiga.  

   ‘Lelei ā mea uma,’ ta’utino 

le sui pule.  

    E talitonu Lemanu e telē 

se faamoemoe mo Sutton 

Park ona o lana faamuamua i 

gagana muamua a le fanau. 

O ia le tasi e talitonu atoatoa 

i le mau o loo faavae ai  

polokalame o a’oga i gagana 

e lua.  A mautu le gagana 

muamua, e faigofie foi ona 

a’o le Igilisi ma nisi gagana. 

Ae sili ai lona taua i le atina’e 

o le mafaufau. 

    O le pine o lona talitonuga, 

o lona tei laitiiti ua faaulufale i totonu o 

le Masina Vaaia. O se fiafiaga mo ia 

ma ona matua le tilotilo atu i le suiga. 

   O lona sao atu i le saofa’iga e 

mautinoa o le a avea ma se faamalosi 

loto i isi uso ma tuafafine Samoa e pei 

o ia, e finau mo tofiga ta’ita’i auā so 

tatou sao malosi i tonu fai e manuia ai 

a tatou tamaiti.   

   O le a se faaaliga ua e maua?  

   O Magele le aai o le a tula’i mai o se   

ofaga i le lalagaina o la tatou gagana 

atoa le faa-Toga ma isi. O le a avea ai   

Sutton Park ma se moli taiala mo   

fanau i le sailiga manuia mo aiga, e ala 

ia latou gagana, tu ma aga e iloa ai.   

  Taimi nei e mafai ona a’o le faa-Toga, 

faa-Maori, faa-Sepania, gagana Saina, 

Farani, ia ma le Samoa, i Sutton Park. 

O loo siisii a’e pea i luga le numera o 

fanau faaulu, mana’omia ai foi se  

faaopoopoga o le aufaigaluega.  

   E faamoemoe mea uma i le Atua, o 

le mau e le avea, e pei foi ona taumau 

i ai le alii sui pule.  

   O le susuga i le sui pule ua sao i 

matau i le suafa Vaitimu o Afega, paia 

lava faasino i le vagana a tulafale, le 

aiga sa Gauifaleai ma tama ma upu ia 

Tuisamau.  

   E iloa foi Vaitimu i ona tomai i le 

musika ma aufaipese lotu. O le a 

fa’aaoga lelei na i lana a’oga fou.   

 

Tusia Levi Tavita 

    



Faasoa o le Vaiaso:   

                                         Ua malie le faga i Lalau  

    “mafaufauga o le vaiaso”   

Tatou o i Peteleema, i lo tatou Atua. Upu o le 
Pese Lotu Samoa 

   Fai mai le molimau o le faga i Lalau 

sa maimoa ai tagata i le fauga o le 

pa, o le pa e alu e fagota; e aleaga ai 

foi tautai pe a a’e manuia le faiva.  

   O le faafetai o le mea e fai e e sa 

tapua’i faiva. E pei o le tala ta’uta’ua   

i le toea’ina o Feepo ma lona atalii sa 

alu e saili malo.  

   I la tatou mau faaleatunuu, e tutusa 

lelei lava na mea e lua. Toe a ina 

faasili le taua o le tapua’i i lo le ta’i i le 

taofi o nisi failauga. E ta’u mai ai le 

maualuga o la tatou tilotilo i le sao a 

le tapuaiga. 

   O le miti a le teine e miti ai le tamā 

ma le tina, lona faia’oga ma le 

pulea’oga. E talosia e tina ma tamā 

matutua, e mimita ai le uso o le tamā 

ma le tuagane o le tina pe a manuia. 

E talanoa fiafia ai le nuu, le aulotu ma 

patipatia faatasi e uo ma aiga. E ta’u 

mai, o faiva o Samoa e fai faatasi.   

   Atoa ma le Atua. E mafua ai ona 

tatou faafoi le faafetai i le lagi, ona o 

a tatou faanonoga manu ua talia mai  

i se faaiuga fiafia.  

   E tele faiva, ae faapito’aunafa le 

faasoa i le faiva o matua o loo fai i 

aso faisoo. E foliga o se faiva ua 

masani ai, ma lilofia ai lona taua i le 

vaai, ae i se manatu o le faasoa, o le 

ki lea i le manuia o taumafaiga a  

a’oga ma faia’oga.  

   E mulimuli se galuega a faia’oga  

i le fanau ae muamua matua ma le 

aiga. O matua e saunia le ofaga 

maloloina e faafailele ai i latou i le  

poto ma le mafaufau, ma le amio e 

iloa ai i latou o ni Samoa a’oa’oina.  

   O le faiva o loo faia pea ma le loto   

i ai, fai faatoaga e pei o le upu i le  

fafine e le malolo. Moni lava i tamā    

a o tina e tauavea le uluulu mamafa  

o le laau.  

   E le faigofie le te’i i luga, momoli ma 

toe aami, le tausiga, le tau faasoasoa 

i nei aso ona o le tau o le soifuaga, 

pili ma saofaga masani i mea fai a  

aiga, nuu ma le lotu.  

   O le ositaulaga faamatua Samoa  

ua iloga; e le faafiti pe faatuutuu i le 

mativa ma le vaivai. E faatino le faiva 

ma le talitonuga e auala mai le tali  

e ala i le galuega a matai faia’oga.  

E faamaoni i le tiute ona o pelega o  

fanau.  

   E tatau le faafetai i susuga i faia’oga 

sa talimana’o i naunauga o matua.  

E onomea le faamalo i susuga ma 

pulega sa molia faamoemoega o  

Samoa i ni tumutumu maualuluga i  

lenei tausaga. 

   E tonu foi le viiga ma le agaga 

meemee o matua pe a vaai atu i le 

tama ua poto e siva ma usu se pese 

Samoa. Ua iloa sipela le igoa, ua 

mafai ona tusi se tala. Ua lava lena tali 

mai a le fanau e faafiafiaina ai matua, 

ma faitau o se faaiuga manuia i     

lavasiga o lenei tausaga a’oga.   

    I le itu a le malo, e fesili le tala  

faasolo pe faape’i se sao o John Key  

i aiga limavaivai i le taimi o lana 

nofoaiga.  Ae le lilo i le silasila a le   

Matai Faia’oga ni ta’ita’i o nuu ma ni 

taiulu o aiga sa fai ma le alofa le pule; 

auā o taupulega ma tonu e fai e aafia 

tonu ai se faasoa mo fanau.       

   E fia faaoo atu se faamalo i o tatou 

sui faipule i totonu o le maota fono,  

sa finau mo mataupu taua’oga e lelei 

mo Samoa ma le Pasefika, atoa foi so 

latou sao i le una’ia ma le faatauaina  

pea o le gagana i Aotearoa nei.   

   E fiafia foi le faasoa e patipatia le 

sao a faalapotopotoga a’oga o le igoa 

Samoa, le FAGASA, SAASIA, FOTU  

O MALAMA, ULIMASAO ma ekalesia 

e faatauaina le gagana, i ausiga  

matagofie o le 2016, faailoaina nisi i a 

tatou lomiga o lenei tausaga.  

    Ina ua fesili le faia’oga i se tama poo 

le a sona faiva e fai pe a matua, o lana 

tali, ‘Ou te fia faia’oga.’  

    ‘Aisea?’  

   Tali le tama, ‘Na te iloa uma tali o 

fesili.’ 

    Avea ia le tali a le tama o se tasi fulu 

o le pa e faapaupau i le utu, e taoso ai 

le faiva i lea foi tausaga, i fe’au o loo  

faatali mai.     

          ITULAU  3 OLA 

Tulimanu o Pola 

  O la tatou toe lomiga lenei o le 2016. 

Malo le folau. Afea nisi o aiga pele e 

le maliu. E momoli atu ai faamaisega 

faatasi ma tatalo, ia vave ona toe 

faafoisia le malamalama ua avea e le 

pogisa ona o tete’aga i le maliu. Ae 

tatou faafetaia pea le pule a le Atua.  

   Ua faamavae le afioga a le palemia, 

Toosavili John Key. Lagona le  

faanoanoa auā o le matai o lo matou 

itumalo. E ui e lei tu se falea’oga e 

ta’u ai lona igoa, ae sa fai foi le sao o 

si toeaina. O lena sao o le a iloilo ma 

saga tilofia e le tala faasolo, pe sa 

moni sona faatinoga. Faigata ona 

faavasega se sao o Key i le itu i a’oga 

i lona tulaga o se ta’ita’i. I lona taimi 

na iloga le fetoa’i ma iuni a faia’oga i 

le tele o faaiuga a le National sa fai.  

  O lana filosofia i le tuto’atasi o a’oga 

i lalo o ni pulega tuma’oti e lei apoina 

e Niu Sila. O le atagalue faapisinisi o 

se mea e le masani ai lenei atunuu.  

  O le faamavae o Key ua fesiligia ai 

se faatinoga maopoopo o isi fuafuaga 

tuua a le malo i le tausaga fou. O le a 

fetosoa’iina le faautaga i le palemia 

fou, Bill, i le faamae’aina o ia fe’au, 

ma le naunau e maloina le palota a  

faia’oga i le filifiliga a le atunuu  

2017. Ou te le vavalo atu ae iai ni ata 

malie e ono aliali mai i le tausaga 

fou. O le upu moni e naunau foi  

English ia i sona taimi i le tofi, ae le 

na’o o le faatumu avanoa.  

    Pe sui sana fati pe faaauau le pese 

a Key? O le fesili e ono maua ai le tali 

o le palota i le tausaga fou. Talosia, 

faasaga ane e faamalilie loto o a’oga 

ma faia’oga. Ona mautinoa lea le tu 

mai i le palota i le tausaga fou. 

   Sa faia se koneferenisi a le Pacific 

Studies, iunivesite a Aukilani i le 

vaiaso na se’i tuana’i. Tafailagi fou o 

le autu o faasoa ma mafaufauga. Sa 

auai mai le afioga i le Ao o le Malo o 

Samoa, le polofesa o tusiga tala, le 

afioga ia Maualaivao Albert Wendt, 

le alii fomai o tala faasolo Meleisea 

Dr Malama Meleisea. Molimau le sui 

o le OLA sa auai, o se fonotaga lava o 

mea lelei mo i latou e fiafia e su’esu’e.    

Faaauau i le itulau mulimuli 

Amata le faamasinoga 

o Key, pe usu se pese 

fou a English?    

 Su’esu’e afaina o itula o fanau a’oga 
tausiaso 

 Faasoa: Tele nisi miti e mafai ona 
faafotu mai i le Polyfest  

 
LOMIGA 9 MATI 
 Lafoa’iina a’oga a vaiaai ona o le  

sailiga mo le mea sili 
 Faasoa: Lelei ma leaga i le fuafuaga 

a le Atua  
 
LOMIGA 10 APERILA 
 Sui le a’oga, mana’o o matua ae le   

o fanau 
 Te’ena se vaega taua o le tala  
        faasolo—Niu Sila 
 Faasoa: Pe le ua ova le polevale i le 

saogalemu o fanau?  
 
LOMIGA 11 APERILA 
 Iloga le lelei i ausiga ona o le ‘ai 

lelei i taeao 
 Faasoa: O le finauga i le va o a 

tatou uiga ma isi uiga 
 
LOMIGA 12 ME 
 Ofo atu tusi 2 a le FAGASA 
 Malosi valaau mo ni sui faatutu 

komiti faafoe 

 Faasoa: E le faapea a leva ni auala  
       ona le toe aoga lea 

 
LOMIGA 13 ME 
 Corina Vai sikolasipi Samoa 2015 
 Mana’omia vave fesoasoani i isi 

mana’oga o fanau 

 Faasoa: O le falea’oga a Samoa o le 
nuu atoa 

 
LOMIGA 14 ME 
 Se galuega faafou a le Ulimasao 
 Tofia se komiti sailia se auala fou e 

faasoa ai tupe 

 Faasoa: O le a le auala sili e a’oa’o 
ai le gagana i Niu Sila nei? 

 
LOMIGA 15 ME 
 Iunite Samoa fou i Lincoln Road 

Henderson 
 Aafiaga o faia’oga i le faatinoga o 

le NCEA 

 Faasoa: O le a le auala sili e a’oa’o 
ai le gagana i Niu Sila nei? 

 
LOMIGA 16 ME 
 Vaiaso o le Gagana 
 Faamavae ma Tuala Tiresa Malietoa 

 Faasoa: A’oga ma le tala o le tupe 

LOMIGA 1 FEPUARI 
 
 Mu le falea’oga o Te Wanaga Te 

Rakaua 
 Oo mai le sika i Niu Sila, lapata’ia 

a’oga ma e tafafao 
 Faasoa: mana’omia se alafua alofa 

e amata ai le tausaga 
 
LOMIGA 2 FEPUARI 
 Feagaiga TPP ma aafiaga taua’oga 
 Faasoa: Toe fo’i le Leipa i mataupu 

lapopo’a na amata mai ai 
 
LOMIGA 3 FEPUARI 
 Tuua’iina le matagaluega i le faa-

aogaga o tupe 
 Faailoa se popolega malosi i le  
        utiuti o faia’oga o tomai faapitoa   
 Faasoa: o le ki i se olaga maloloina 

o le mafai ona pulea le ita  
 
LOMIGA 4 FEPUARI 
 Fefiloi lelei ma leaga i le lipoti  

Salvation Army 
 E le o faailoaina le sao o fesoasoani 

i faia’oga (TA) e fua i totogi 
 Faasoa: Tatou talanoa i ’le isi  
        faia’oga’ i totonu o le potua’oga  
 
LOMIGA 5 FEPUARI 
 Lata i le afe a’oga mumu tala o 

tupe  
 Iai ni su’ega mo le su’eina o le 

utugagana 
 Faasoa: Filifiliga lelei a matua e 

tua i ai fanau i le lumana’i 
 
LOMIGA 6 MATI 
 Tuua’ia ni a’oga i le faipisinisi i  

sone a’oga 
 Faamavae Niu Sila ia Ranginui 

Walker 
 Faasoa: Tulaga o su’ega i  
       taumafaiga a le fanau 
 
LOMIGA 7 MATI 
 Aga’i ina avea Aukilani ma taulaga  

e le saogalemu mo le fanau  
 Avea ma popolega numera o       

faia’oga e molia 
 Faasoa: Tulaga o fanau i le va o 

kenera 
 
LOMIGA 8 MATI 
 
 Mausali lagolago a Aukilani i lana 

Polyfest 

TOE TEPA I LE TAUSAGA A’OGA 2016  

LOMIGA 17 IUNI 

 Sailiga malo a le aiga o Tuletoa 

Te’o Reupena  

 Faailoa Masina Vaaia le Vaiaso 

 Faasoa: E le mafai ona pu’e se 
tomai i se tausaga se tasi 

 
LOMIGA 18 IUNI 

 Maliu Jasmine Tuiloma 

 Ta’imua a’oga tuma’oti ma le    

lotu ausiga NCEA  

 Faasoa: O iai ni mea taua i a’oga 

a lotu tatou te a’o’oga mai ai 

 
LOMIGA 19 IUNI 

 Leai se suiga amio faasaua a   

Niu Sila i fanau iti 

 Malo McAuley ausiga taua’oga 

 Faasoa: O iai i lima o matua le 

malosi e valaau ai suiga 

 

LOMIGA 20 IUNI 

 Fia malamalama i le tulafono ma 

vailaau faasaina 

 Faasoa: E taua tagata uma na 

faia e le Alii 

 

LOMIGA 21 IULAI 

 Lata i se 200 a’oga tilotilo toto’a 

i ai le ERO 

 E iloa foi e teine uu le fuavai ma 

le samala 

 Faasoa: E tuai tuai ta te ma’ona 

ai 

 

LOMIGA 22 AUKUSO 

 Se sui pule fou mo Magele 

 Nunu taupulega Kalama Teine 

 Faasoa: E fai miti a toeaiina, e 

iloa faaaliga e taulele’a 

 

LOMIGA 23 AUKUSO 

 Vesia lotoifale Richmond Road 

 Tia’i le a’oga ona o tafaoga a  

        aiga 

 Faasoa: E taua tele le auai o  

       fanau i aso uma i le a’oga 

 

LOMIGA 24 AUKUSO 

 Faatulaga le maualuga fia pa’ia 

faitau tusitusi matematika 

 Sauni faia’oga e tetee fuafuaga  

i le faasoaga fou o tupe 

 Faasoa: Filifiliga e faanoanoa ai 

LOMIGA 32 OKETOPA 
 Ni faia’oga ma ni moliaga tuga 
 Mataupu i fale i Aukilani 
 Faasoa: Tamaiti a’oga mai fafo ma 

puapuaga o Aukilani  
 
LOMIGA 33 NOVEMA 
 Talosaga a tamaiti i le pope 
 Faaopoopo poloketi su’esu’e 

(Marsden) i le isi fa tausaga 
 Faasoa: Matua ma filifiliga taua’oga 
 
LOMIGA 34 NOVEMA 
 Pa’ū le la’au taomia ai tamaiti 
 Aga’i i luga tau o a’oga a le fanau 
 Faasoa: Palota Amerika i le ita, pe 

tua i se lelei  
 
LOMIGA 35 NOVEMA 
 Fa’aauau olaga Kaikoura a ua le toe 

tutusa 
 Sui le mafaufau o le minisita 
 E le maua le tali i le sasaa i ai o 

tupe 
 Faasoa: O vavau ma le taua o  
        filifiliga e fai 
 
LOMIGA 36 NOVEMA 
 Si’isi’i a’e numera Pasefika ma      

Samoa maua tusipasi foma’i 
 Fidel Castro se ta’ita’i mo a’oga  
 Fa’aauau sailiga a leoleo o ni fili      

o tamaiti Aukilani i Sisifo 
 Faasoa: E lelei ona tilotilo le malo   

i le afuaga o le malaga 

 
LOMIGA 37 TESEMA 
 Epenesa Aukuso ma le miti 
 Faasea faia’oga faaloia Aukilani      

i le siitia o numera o e aooga 

 Leoleo falepuipui o se tasi filifiliga 
mo talavou 

 Faasoa: E mafai e teine ona sui le 
lalolagi mo se lelei o le ituaiga 

LOMIGA 25 AUKUSO 
 Valerie o se foafoaga e ‘faapitoa’ 
 Faasoa: Savali a le SPCA o se ‘ai    

o le vaai mamao faaleta’ita’iga 
 
LOMIGA 26 AUKUSO 
 Solitu se matua i le aufai pizza 
 Fuafua le malo e faaulu le COOL 
 Faasoa: Faamoemoe ma le anoa o 

le talimana’o 
 
LOMIGA 27 SETEMA 
 Tuua’iina le malo i le a’o’oga 

faasolitulafono o tagata mai fafo 
 STEAM o se auala fou e a’oa’o ai 
 Faasoa: Tusitusi ma le tautala ma 

le lumana’i o le gagana 
 
LOMIGA 28 SETEMA 
 Vaiaso gagana Toga i Sutton Park 
 Amata misa faia’oga ma le malo 
 Faasoa: Ana leai iuni poo penei ua 

tatou tua i nuu malolo 
 
LOMIGA 29 SETEMA 
 Avea laisene taavale ma se vaega 

o le a’oga 
 Tetee faia’oga vave tuua a’oga 
 Faasoa: Ae faapefea le filifiliga 

mo a’oga i gagana e lua? 
 
LOMIGA 30 OKETOPA 
 Faamavae ia Siaoloa Faatafao  
        Esera Toialevao 
 Leai se fuafuaga a le malo e 

faafo’i mai le tului 
 Faasoa: O ai tonu le pule i le 

faatonuga o le amio a fanau? 
 
LOMIGA 31 OKETOPA 
 Molimau fua o galuega a le fanau 

i le polokalame 
 Faasoa: Faamamafa faaupufai o 

malo ma le tamaoaiga 
 

TOE TEPA I LE TAUSAGA A’OGA 2016  

Su’e lou malamalama i la 
tatou laufatu o le 2016 
 

Filifili le tali Sa’o  

 
O LE PENINA 

F1. O ai le igoa o le pepe i le tala?  

A. Susana E. Lino I. Penetito 

 

F2. O le a le iuga o le penina? 

A. Na leiloa  E. Na toe togi i le sami 

 
O LE MAGO ALOFA 

F3. O a vaega o le mago na fau ai le fale? 

A. o lona tino E. o ona lala  I. o ona lau 

 

F4. O le a se faatatau o lenei tala?  

A. alofa o matua  E. e aogā mago 

 

FAAFEILOA’I A MANU 

F5. O ai na feiloa’i ma Iesu Toe Tu?  

A. o le luko E. o le leona I. o le pepe 

 
O LE FU’A O LE ALOFA NA AGIAGIA      

I LUGA O PULU 

F6. O ai le igoa o le teine i le tala?      

A. Lisa  E. Rosa I. Lagi 

 
SAUNIGA O LE SENETURI 

F7. O ai na fesoasoani i ai Mose i le ala?  

A. O se loomatua E. O se tina  

 

F8. O fea na fai ai le sauniga?  

A. Ueligitone  E. Hamilitone 

 
TALA I LE FALE TUUFUA 

F9. O a mea na maua e tama i totonu    

o le fale tuufua? 

A. O seevae  E. Atigipoo  I. Auivi 

 
TAFOTILE: FUGALAAU TAUTUTUPU 

F10. O ai le igoa o le teine i le tala? 

A. Sieni  E. Karoline   I. Akenese 

 
O LO’U TAMĀ O LA’U TOA MANUMANU 

F11. O le a le manu o loo ta’ua i le tala? 

A. solofanua  E. asini  I. lupe 

 
O LAAU E TOLU 

F12. O le a le mea na liua i ai le olive? 

A. moega  E. satauro  I. vaa 

 

Siaki au tali: 1. I, 2. E, 3. E, 4. A, 5. I, 

6. E, 7. E, 8. E, 9. A, 10. E, 11. A, 12. A 

 

Laufatu Samoa Laufatu Samoa 

Faatili ma le Aufaafiafia a le Masina Vaaia, e avanoa mo ni valaaulia 



 

    14 

1787 Taunuu la Peruse gatai 

 o Manono, Apolima ma 

 Savaii  

 

1915 Maliu Lauaki Namu-

 auulu Mamoe i Tarawa   

 

1918 Faamau: Aafia uma  

 motu o Samoa (sisifo) 

 i le fulu Sepania 

 

      15 

1976 Avea Samoa ma se sui 

 tumau Malo Aufaatasi 

 

1978 Umusa le Fale Samoa  

 i Aukilani  

     

     17 

1975 Maliu fasia se faipule 

 Amerika Samoa i se 

 nuu i Savaii  

 

2006 Tuumalo Polataivao 

 Fosi Schmidt  

“Ne’i mea ane ua galo” 

  
            
     11   

1787 Osofa’i e tagata o 

 Aasu le auvaa a la      

 Peruse; maliu lona soa 

 ma seila e 11  

 

1965 uluai talanoaga va o 

 Samoa e lua mo se tasi 

 

1986 Alaga papa o le Tui 

 Atua ia Tufuga Taisi Efi 

 

    12   

1787 Fana se pulu fanafanua 

 i le nuu o Aasu faatonu

 -ga a La Peruse 

      

1846 Taunuu i Apia le alii 

 epikopo Malisi o Pierre 

 Battaillon  

 

     13 

1946 Pasia feagaiga tausia  

 ai Samoa e Niu Sila 

        11 —17 TESEMA 

             Tesema i le Tala Faasolo o Niu Sila 

           O LOU TALA                      

APIA 1830 

O ni faamau iloga o Tesema i le tala faasolo 

13 Tesema 1642. Ulua’i iloa motu o Aotearoa e le aliivaa o  

  Apelu Tasimane o Holani 

15 Tesema 1995. Faatau atu le pese ’How Bizzare’ i le lalolagi  

16 Tesema 1905. Faia’ina le All Blacks ia Uelese i Uelese  

17 Tesema 1773. Sefulu seila auvaa a Kapeteni Kuki, fasiotia  

  ma ’ai e tagata o Ngati Kuia ma Rangitane  

  

3 Tesema 1894 

Maliu Robert Louis Stevenson i Samoa  

 

4 Tesema 1991 

Afa o Val, 15 maliliu, 80% faato’aga faatama’ia 

 

10 Tesema 2016 

Aukilani. Malo Joseph Parker i le fusi Paga 

mamafa a le WBO ia Andy Ruiz o Mesikō.  

 

11 Tesema 1787 

Fasia nisi o le auvaa o La Peruse i Tutuila 

 

13 Tesema 2012 

Afa o Evan, 5 maliliu, lata i le 5 afe leai ni fale 

 

14 Tesema 1915 

Maliu Lauaki Namulauulu Mamoe 

 

15 Tesema 1976 

Avea Samoa ma sui o Malo Aufaatasi  

 

29 Tesema 1929 

Maliu fasia Tupua Tamasese i manu’a o ni 

pulufana a fitafita Niu Sila 

 

30 Tesema 1982 

Tu le malo o le HRPP i lalo o Tofilau Eti 

 

30 Tesema 1985 

Sui le malo i lalo o Vaai Kolone 

 

30 Tesema 2011 

Toese lenei aso ina ua sui le taimi a Samoa 

 

31 Tesema 2011 

Vaeluaina ai suilotu Aso Fitu o le Toe Afio Mai, 

mau eseese i le Sapati 



last name Ripley, (or ask 

your parents) (7)  

 

Lalo ~ Down 

1 nine 

2 replacement (3)   

3 stone (3) 

4 helper, assistant (3)  

5 don’t! (3) 

6 the bars connecting the 

outrigger with a canoe (4)  

7 translate: tin of jam (3,5) 

8 translate: gospel accord-

ing to Matthew  (8,1,6) 

11 Maori for language (3)  

12 accidental (3) 

13 TV sensation 2016,  

Terry who? (3) 

14 pick (3) 

16 bar (music) (2) 

17 much (4)  

18 translate: do your duty 

(3,3,5) 

19 up and standing (2)  

20 be isolated due to sick-

ness (8) 

21 drowsy due to over-

eating (4) 

23 translate: thousand 

years (3,7) 

26 to bow low like a par-

doned criminal (8) 

30 sweep, stroke (oar) (6)  

31 persevere, persist (6)  

32 Mark in Samoan (6)  

36 you (2) 

Jesus  

Saviour 

Adele 

Lallo 

Tea 

Early 

Soya 

Iron 

Savoy 

Jingle bells 

Rim 

Twinkle 

Idaho 

Diaz 

Earls 

Arise 

Ferns 

Stories 

Tides 

Herod 

Eon  

OLA 

FAATUMU LE PASO I UPU           

fill the box with words    

 POLE MA PAPA  

 
Papa, ua 
vave na  
faatu le tatou 
laau 

  PASO I GAGANA E LUA  Faatumu le paso i upu/igoa o le gagana Samoa.            

Fill the crossword with Samoan words only. 

 © PasoSamoa,1988 

T
A

L
I S

U
D

O
K

U
 #

3
7
 

TALI GALUEGA OLA 37 

UILI FAU’UPU #37                                   

1. taua—war; taua—

important; taua—

worth; ta’ua—we/us 

 

2. aga—faga, suaga, 

tuuaga, faafiafiaga, 

malaga, tauaga 

 

3. tauagafau. Soa-

nauna. Amio faaalo-

alo ma aga fiafia i isi.    

O Pule o se tama e 
tauagafau i le va ma 
isi tama a’oga.   

Faalava ~ Across  

1 Jesus Messiah  

(4,5) 

6 beloved disciple (4)   

9 finished (4) 

10 Joseph the ? 

Whose tomb Jesus 

was buried in (9)  

15 desert (5) 

16 night (2) 

17 tests, trials (2) 

22 medals (4) 

24 challenged (4)  

25 a plea from  

families in Samoa (7,3) 

27 white sugarcane (7) 

28 cluster islands (5) 

29 sides of a box (4) 

33 place where Jesus 

is born according  

to the angels  (9,6)  

34 translate: fresh  

always (3,3) 

35 Jesus boyhood  

village (7) 

37 translate: element 

(7) 

38 Samoa: well-known  

host of govt. functions 

in the 70s and 80’s, 

T
A

L
I P

A
S

O
 #

3
7
 

  ITULAU 7  

4. taua, ta’ua, tauaga, 
auaga, uaga, gafa,  
faga, auta, atua, au atu,  
autau, afaga, tauagafau 

Pese fuaiupu amata: 

1. Agi malie mai fisaga toe masina o 
le tausaga 
2. Le po paia na iloa ai le pupula  
3. Pese i le lagi le auagelu 
4. Osana Pese Aleluia ua fanau mai 
le Mesia 
5. Na fanau mai o Iesu i Peteleema.  

E sa’o tamaiti,  
e taua le ola, ia 
ma sina valea e 
malie ai le ola. 
Manuia le  
Kerisimasi Papa  
    

1 2 3 4 5 6 7 8

9

10 11 12 13 14 15

16

17 18 19 20 21 22

23

24 25

26

27 28 29

30 31 32

33

34 35

36

37 38

1 2 3 4 5 6

7

8 9

10

11 12 13

14 15 16

17 18 19 20 21 22

23

24

25 26

 © OLA CROSSWORDS 2016 

T         

Di  

Login 

Jasmine 

Dr 

Ko 

Ty 

Toa 
 

Mo Pole ma Papa,                                                                                   
Malo le faafiafia i lenei tausaga, leai se meaalofa e 
sili atu i le ola foa’i fua mai le Alii.                           
Alofa’aga mai tamaiti  

A N O A N O P E P A

F O I M G U

A U M A M A R E K O

F O T T L I

I O S A L A L A U

N E G I N O

E S E K I A S I M A

U I F E I

F A A O S O O S O G A

G N A E O

F A F A O S U R I A

T         

S        

R        

  Pole, e le se 
laau le mea lea 
o le tagata ola, 
e pei a valea 

Kerisimasi. Na ia faitau ia Maria ma 
Iosefa, ua lē lavavā i la laua malaga i 

Peteleema, e le’i maua se potu mo 
latou i le faletalimalo, ona fanau ai 
lea o le pepe a Maria i le  falepovi.  

   “Oi, Talofa e, oi, oi, Talofa e! 
Maimau pe ana se’i o mai iinei! Ou te 

ofoina i ai lo’u moega ma ou faa’afu le 
pepe i lo’u pulupulu e faamafanafana 
ai.”     

   Na tau foi lana faitau i alii popoto 
na o atu ia Iesu ma ni meaalofa  

taugata. Ona faagaugau lea o lona 
ulu. “E leai sa’u meaalofa e avatu    
ma ia,” na ia faapea ifo ai ma le 

faanoanoa.     
   Ona te’i lea ua toe malosi lana  

pupula. Na ia tuu nei le Tusi Paia i  
lalo, ua tu a’e ma aapa lona lima i le 
fata pito i luga o lona tama’i potu. Ua 

ia ave ifo se tama’i atigipusa tuai ma 
tatala. I totonu se pea seevae pa’u 

atoatoa. Na ’ata’ata lemu le toeaina.   
   E sa’o, o loo lelei atoatoa pea e  

pei ona ia manatua ai—o seevae 
aupito lelei nei na ia faia.  
   “Ou te avea ia te ia nei,” faapea a 

ia, ma ia tuua ese nei ma toe nofo ane 
i lalo. Ua lagona lona vaivai ma a o 

faitau pea na atili oso ai lona fia moe. 
Ua amata ona sisiva mai mataitusi i 
lana tilotilo ona tapuni lea, se’ia se 

le toe aso e lumana’i ai 
le Kerisimasi, ma e ui o 

loo aoauli pea, a ua 
amata ona malama moli 
o faleoloa ma aiga o le 

tama’i nuu Rusia, o lea fo’i ua tali 
uma le aso.   

   Na lolofi tamaiti i totonu ma ua 
na o siuleo taofiofi o tala ma 
taliega o loo sao mai nei i vaipola.      

   Na savali i fafo o lona faleoloa, 
Papa Panova, o le faiseevae a le 

nuu, se’i toe tilotilo tasi. Ua toe 
faamanatu mai e leo o le fiafia, 
moli pupula ma le sasala manaia o 

kuka o le Kerisimasi na Kerisimasi  
a o soifua lona to’alua ma laiti lana 

fanau. Lenei ua o atu.  
   O ona foliga fiafia masani, o 
maanumi o le ‘ata i tua o ni tioata 

lapotopoto, ua liua nei. Ae na toe 
laa ma le toto’a i totonu, sisi i luga 

ni pola ma faati’eti’e le ulo kofe i 
luga o le ogaumu malala. Ona  

mapuea lea ma nofo ifo i se nofoa 
lapo’ā.      
    E le masani ona faitautusi le 

toeaina o Panova, a o lenei po na ia 
aapa a’e ma to ifo le Tusi Paia tuai 

a le aiga ma, amata loa ona faasolo 
malie le su’ega i lona limatusi, ma ia 
toe faitauina nei le tala o le   

O se Tala o le Kerisimasi mai Rusia  

minute. E le’i aunoa a ua moe le 
toeaina o Panova.      

   Ma a o moe na fai lana miti. Na 
miti fai mai sa iai se tagata i totonu 
o le potu ma sa ia iloaina lelei—e pei 

lava o aga a miti—lea tagata. O  
Iesu.      
   “Sa e naunau e fia vaai ia te a’u, 
Papa Panova, tilotilo la mo a’u 
taeao,” o lana tala lea i se leo malu.  

“O le Aso Kerisimasi taeao ma o le a 
ou sau e vaai oe.” Ae autilo lelei, auā 

ou te le ta’uina atu poo ai a’u.”      
   E ala a’e Papa Panova i luga, ae 
tatā mai loa ma logo, o sina malama-

lama ua ati mai i vaipola o faa-
malama. “Aue ‘e a’u e!” “O le Aso 

Kerisimasi lenei!” o lana upu lea.    
   Na tu nei i luga ma falo auā ua 
ma’a’a lava lona tino. Ona liua lea o 

ona foliga i le fiafia, ua ia manatua 
lana miti sa fai.  

   O se Kerisimasi faapitoa lenei, 
auā o le a sau Iesu e asi mai ia. Pe 

se ā ona foliga? Pe faapei o se pepe, 
e pei ona iai i lena ulua’i Kerisimasi? 
Pe faapei o se alii ua matua, o se 

kamuta—poo le Tupu sili, le Alo o le 
Atua? E tatau ona tilotilo ma le 

faaeteete i le aso atoa e mata’i lelei 
o ia, poo le a lava le auala e afio   
mai ai.      

   Na tapena e le toeaina se kofe 
faapitoa mo  lana malu taeao o le 

Kerisimasi, na ia to ifo i lalo pola ma 
autilo i fafo i se faamalama. Ua  
tuufua le magaala, ua leai fo’i se 

mea e gāsē. E leai lava se tasi se’i 
vaganā le tamaloa salu auala.      

   O foliga masaesae ma eleelea e lē 
suia, e ta’u mai ai lava! O ai se isi e 
fia faigaluega i se Aso Kerisimasi i 

fafo i le malulu aati ma le sau maalili 
pei se aisa, i se taeao?     

   Na tatala nei e Papa Panova le  
faitoto’a o le faleoloa, ma sao atu ai 
i totonu sina ea malulu.   

   “Susu maia,” o lana valaau fiafia 
lea aga’i i le isi itu o le auala. “Susu 

mai e fai sina ipu kofe e faate’a ai le 
malulu.”       
   Faaauau i le isi itulau 

O 

O LE TALA O LE KERISIMASI 

   Na ea a’e i luga le tamaloa salu 
auala, e tau le talitonu i le mea ua 

na lagonaina. A ua avea lona fiafia 
ma mea ua vave ai ona tuu i lalo 
lana salu ma aga’i mai loa i totonu 

o le potu mafanafana.  
   Na faasolosolo malie le velasia o 

ona lavalava tuai i le vevela o le 
ogaumu a o ia ‘u’ulima lua ‘au mumu 
o le ipu ma inu. Na mata’i fiafia  

o ia e Papa Panova, ae e le aunoa  
lava le avatu o lana pupula i le  

faamalama. E leai se avanoa e  
tatau ai ona misi ia te ia lana malo 
faapitoa.      

   “O tau faatali ea sau malo?” na 
iu ina fesili ane le salu auala. Ona 

faamatala lea i ai e Papa Panova 
lana miti.       
   “Ia, talosia e sau,” o le salu  

auala lea. “Ou te le’i mafaufauina 
e te ofoina mai si nei faamanuia  

o le Kerisimasi. Ou te manatu ua 
lelei lava mo oe pe a faamaoni lau 

miti.” Na ‘ata’ata o ia.      
   Ina ua alu, ona faati’eti’e lea e 
Papa Panova se supo kapisi mo  

lana mea’ai o le afiafi, ona toe alu 
ane lea i le faitoto’a, ua faasolo 

lana vaai. E leai lava ma se isi.   
   Ae na faaseseina o ia. E iai se 
tasi o loo aga’i mai.  

   E faifai malie lava ma filemu le 
savali a le teine, e savali taupipii   

i puipui o faleoloa ma fale, ma na 
alu se taimi ona faato’a ia iloa atu 
lea o ia.  

   E foliga lē lavā ma o loo ia  
afisiina foi se mea.      

   Ina ua lata teisi mai na ia iloa ai 
o se pepe, e afifi i se lau’ie  
manifinifi. I ona foliga o tuu mai 

ai le faanoanoa atoa foi ma foliga 
faatauvaa o le pepe, na tosina atu 

nei i ai lona loto.      
   “E te lua fia o mai i totonu,” o 
lana valaau lea, ma savali atu i 

fafo e faafeiloa’i i laua.       
   “E te lua mana’omia sina 

mafanafana mai le afi ma sina 
malologa.”       

   Na tuu atu nei e le tina talavou ia 
te ia e ta’ita’i atu i laua i totonu i le 

mafanafana o le nofoa. Na laulogo  
lana mapuea.      
   “Se’i o’u faavevelaina se suasusu mo 

le pepe,” o lana upu lea. “Sa fai foi 
la’u fanau. E mafai ona ou fafagaina  

o ia.”        
   Na ia aumai nei le suasusu mai luga 
o le ogaumu ma ia fagaina nei ma le 

faaeteete le pepe i se sipuni, ma 
faamafanafana foi ona vae i tafatafa 

o le ogaumu i le taimi e tasi.       
   “E mana’omia ni ona seevae,” o lana 
upu lea.       

   Ae tali mai le teine, “Ou te le maua 
ni seevae, e leai so’u to’alua e sau ma 

se tupe i le fale. Ou te alu atu i le 
nuu tuaoi lea e su’e ai sa’u galuega.”   
    Na faafuase’i ona fe’emoa’i ni  

manatu i le mafaufau o Papa Panova.      
Na ia manatua nei ia tama’i seevae na  

tilotilo i ai i le po anapo. Peita’i o 
seevae na ua tuu mo Iesu.       

   Na toe autilo i tama’i alofivae  
malulu ma mautonu loa i sona manatu.   
 

 
 

 
 
 

 
 

 
 
 

 
 

 
 
Tusitala 

Leo Tolstoy (1828-1910), lauiloa i  
lana tala, Vevesi ma le Filemu (War 

and Peace), o se tasi o tusitala aupito   
lausilafia a Rusia, faamamaluina foi  
e le lalolagi i fatuga o tala uumi. O  

Tolstoy sa tusitusi lava i lana gagana 
Rusia ma faapea ona faaliliuina  

mulimuli ai i le gagana Peretania ma 
isi gagana ma lauiloa ai i le lalolagi.  

O LE IESU SAMOA 

O le solo lenei na fesoota’i mai ai nisi e 

faailoa lo latou fiafia i ai. Faaosofia e 

lagona o le solo ta’uta’ua a James K 

Baxter o Niu Sila, The Maori Jesus.  

Ua toe lomia e taualuga ai le sao o solo 

i le tatou Laufatu o le 2016.  

Na ou vaai i le Iesu Samoa o 

fesavalia’i i le ala;   

E sulu lona ie solosolo ma lona  

mitiafu e masaesae autafa;   

O lona ulu e fusi i le laufala—

ma lana kitara e faafuata:   

Na mafua ai ona tuli ese mai lo  

latou nuu.    

 

Na amata ona a’oa’o atu o ia i 

luga o le uafu i Salelologa,   

I le mataupu o le togi le moa ae 

‘u’u le ‘afa;   

Na maua iina ona ulua’i soo:   

O le tasi sa molia i le gaoi povi  

A o le isi e faigaluega i le ofisa  

o lafoga i le taulaga;   

E iai ma le supokako ma le  

failotu faau’u,   

Ma le faia’oga e ‘onā i le Aso  

Lulu;   

Ma le fafine o Malia e fai lana 

sefe panikeke.    

 

Ina ua faitio Iesu Samoa i le tu 

ma le aga   

O le togi o le moa ae ‘u’u le ‘afa  

Ona tupu ai lea o le le fiafia o 

tagata;   

Ua latou faapea mai, Se’i e vaai 

ifo oe ia te oe,   

E te soli Sapati, e te ‘ai fealua’i, 

ua tele lou faitio i ta’ita’i;   

 

Ae ina ua fai mai, o ia o le Atua  

Tagata   

Ona molia ai lea ma tuua’iina o 

se tasi ua fia Kaisala.   

Ua latou pu’e ia te ia ma avatu  

i le Kovana Siamani;   

Ua ia faatafea o ia i le vasa—ma 

maliu ai lava;    

 

I le vaveao o le po tolu talu lona 

maliu,   

Na faalogoina ai le sau o se 

ususū mai gatai.   

Fai mai ona soo, o ia lea ua toe 

tu mai.   

        ATI A’E UPU                                                 

Roma. nauna. O le pulega malo na pulea se vaega tele o le lalolagi 
e feagai ma le taimi o lesu le Faaola. Latina. Roma.                                        
katuni. nauna. O se ata tusi e malie sona faauigaga; o se ata gaoioi 
e faavae i ni ata tusi e malie pe faaulaula o latou ’autu. Igilisi. cartoon   

Tulimanu o Pola 

 

PASI ATU LA  

TATOU PULETINI  

I LE TOU A’OGA,  

AIGA, LOU TUAOI,  

AU UO, E AOGĀ  

MO LE FANAU A’OGA 
 

Igoa: Iesu le Nasareta 

Aso Fanau: Faailoga aso 25 Tesema 

Ausiga: I lona tulaga amana’ia o se  

faia’oga, faiuta ma le ta’ita’i o le  

mataupu Kerisiano 

 

Tapua’ia e se 2.18 piliona tagata i le  

lalolagi, Kerisiano o le faatuatuaga aupito 

telē ma to’atele tagata e auai. Faavae i luga 

o a’oa’oga ma le soifuaga o Iesu le Nasareta, ua silafia uma 

lona tala’aga tulaga ese, molimau le Tusi Paia, i ta’utinoga a 

nisi ona soo sa mafuta. I le taofi o ona soo mulimuli o ia o le 

Alo o le Atua, o le Atua na liutino tagata, o le Peresona lona 

lua o le Atua. O le Atua o lē paia ma le lē mata’uta’ua o le  

Tagata foi na maliu mai i le lalolagi e ala i se tamaitai Iutaia, 

fanau mai, galue ma maliu i le pule a le malo Roma, ma i le 

taofi o Kerisiano na toe tu manumalo mai le oti, ma toe foi 

atu i lona Tamā i le lagi. A o galue ai i le lalolagi sa sili lona 

ta’uta’ua o se faia’oga. O ana a’oa’oga o loo fa’aaogaina pea e 

ala i tusitusiga ma lafoga; o se tasi ua sili lona aiaina o 

mafaufau ma filifiliga a tagata i soo se vaega o le soifuaga.  

E mau eseese tagata i lona Aso Fanau moni, a ua filifilia le 

aso 25 o Tesema e faailoga ai. (Ata o se faatusa) 

            www.ola888.com  

    Ia ua tele lava le fia talanoa ae o le 

lave ua oo i le taimi o Pole ma Papa e fai 

ai la la laugatogi, faailoga taulegagana 

2016. A ia manuia tele faiga malologa 

mo le fanau ma susuga, tatou aulia atu 

le Kerisimasi ma le 2017 i le manuia.  

 

Laugatogi a Pole & Papa  

Mea taugagana 2016 i Samoa 

Pole i APIA. Papa i Otara 

 
Pole: Talofa Papa 

Papa: Talofa Pole  

Pole: O e maua mai le faasalalauga?  

Papa: E fai a si nenefu.  

Pole: Leaga o lea e malosi le matagi i 

Samoa i le taimi lenei.  

Papa: O fea lena e te valaau mai ai? 

Pole: I luga o le uafu.  

Papa: O le a le uafu lea?  

Pole: Se le uafu i Apia!  

Papa: Pau le uafu lea ou te manatua  

o le uafu a Siamani.  

Pole: Ia ua leva ona pala lena uafu.  

Papa: Ia, se’i lau maia.   

Pole: Faafetai Pepa, oi Papa. Ia mo le 

silafia a le mamalu o Samoa i nuu ese, e 

le talia e le malo Samoa ni sui tamomo’e 

mai fafo, na’o sui lava i Samoa nei, ia 

ma Tutuila. O le mea lea e faamalulu 

atu ai, ma lo’u faaaloalo. A o latou nei 

ua faamanuiaina: 

1. Manatu o le Faatonu: Samoana 

(Samoa Observer)  

2. Ripoti mea tutupu: Samoa News 

(Amerika Samoa)  

3. Ripoti meatutupu Alaleo/Alaata—   

TV Samoa, 2AP   

4. Polokalame Faasoa—TV Samoa 

5. Tusi o le tausaga— Tautua 

Faamaoni e Taofi mau Measina  

6. Nusipepa o le tausaga—Samoa  

Observer (Samoana)  

7. Leitio o le tausaga—2AP  

8. Polokalame a Tamaiti—2AP   

9. Polokalame Aumatutua—o loo  

        faatali se iuga mai Mulinuu 

10. Polokalame o le tausaga—Sauniga 

Lotu 

11. Faia’oga (kalama) - Samoana  

        (Samoa Observer) 

12. Amepasa a le Gagana—Faipule 

Tama’ita’i mai Salafai.  

 

Papa: Faafetai tele Pole. O sa’o ea le  

faiga o na faaiuga?  

Pole: Papa, o faaiuga nei e aumai sa’o a 

i Mulinuu. Pau a la’u mea e fai o le lau.   

 


